
   
   

                Untuk Siaran Segera 

  

MCMC:  PENGENDALI LAMAN SESAWANG ANIMASI LUCAH, HENTAI MUSLIMAH TUMPAS 

 

CYBERJAYA, 4 September 2015 --- Suruhanjaya Komunikasi dan Multimedia Malaysia (MCMC) 

dengan kerjasama Polis Diraja Malaysia (PDRM) telah berjaya menahan pemilik laman sesawang 

yang menjual animasi berunsur lucah di sebuah lokasi di Subang Jaya, Selangor, pada awal pagi 

Khamis lalu. 

Ketua Bahagian Pemantauan dan Penguatkuasaan MCMC, Zulkarnain Mohd Yasin memaklumkan, 

hasil siasatan mendapati suspek disyaki melukis sendiri animasi berunsur lucah tersebut dan dijual 

kepada pembeli terutamanya pelajar-pelajar sekolah pada harga semurah RM2.00.  

Katanya, lukisan animasi muslimah yang berunsur lucah tersebut adalah bertentangan dengan 

ajaran agama Islam serta nilai-nilai murni masyarakat Malaysia. 

Menurut Zulkarnain, semasa operasi, beberapa kelengkapan komunikasi milik suspek telah disita 

dan rakaman percakapan suspek turut diambil bagi membantu siasatan. Antara kelengkapan 

komunikasi yang dirampas termasuk telefon bimbit serta kad sim, ‘pendrive’, ‘external hard drive’, 

komputer riba, komputer meja dan modem. 

Operasi serbuan yang dijalankan ke atas suspek itu adalah berdasarkan kepada aduan awam yang 

diterima berkaitan penggunaan aplikasi internet untuk pemberian kandungan lucah di laman 

sesawang bagi tujuan komersial.  

“MCMC memandang serius mengenai penyalahgunaan perkhidmatan aplikasi dan akan 

mengambil tindakan sewajarnya berdasarkan lunas undang-undang seperti di bawah seksyen 

233(2) Akta Komunikasi dan Multimedia 1998 yang memperuntukkan hukuman denda tidak 

melebihi RM50,000 atau hukuman penjara tidak melebihi satu tahun atau kedua-duanya sekali. 

Tindakan juga boleh diambil di bawah Seksyen 292 Kanun Keseksaan yang mana hukuman yang 

diperuntukkan ialah penjara tidak melebihi tiga tahun atau denda atau kedua-duanya sekali. 

“Orang ramai adalah disarankan untuk sentiasa mengamalkan kawal selia kendiri ketika 

menggunakan perkhidmatan aplikasi internet. Gunakan Internet secara bijak dan bukannya untuk 

menjalankan aktiviti yang bersifat negatif,” gesa Zulkarnain. 

Mengenai Suruhanjaya Komunikasi dan Multimedia Malaysia (MCMC)   

 

MCMC adalah sebuah badan berkanun ditubuhkan di bawah Akta Suruhanjaya Komunikasi dan Multimedia 

Malaysia 1998 yang melaksana dan mempromosikan matlamat dasar kebangsaan Malaysia bagi sektor 

komunikasi dan multimedia. MCMC mengawalselia dan menggalakkan pembangunan industri komunikasi 

dan multimedia yang merangkumi bidang telekomunikasi, penyiaran, dan juga aktiviti dalam talian, 

perkhidmatan pos dan pensijilan digital. Akta Komunikasi dan Multimedia mengadakan peruntukan kepada 

MCMC peranan melaksanakan dasar, manakala dasar membuat keputusan adalah diperuntukkan kepada 

Menteri. Menteri boleh juga mengeluarkan arahan mengenai dasar kepada Suruhanjaya.    

   

Untuk maklumat lanjut, layari www.mcmc.gov.my dan untuk penjelasan lanjut, sila hubungi:  

Tel: +603 8688 8000      Faks: +603 8688 1007         E-mel: scd@cmc.gov.my   

   
  


